
INFORME SOBRE O PROXECTO DE ORDE POLA QUE SE ESTABLECEN AS NORMAS
EN RELACION COA COMERCIALIZACION DE PRODUTOS ECOLOXICOS

Esta Secretaria Xeral Técnica, en cumprimento do disposto no artigo 43.2 da Lei
16/2010, do 17 de decembro, de organizacién e funcionamento da Administracion
xeral e do sector publico autonémico de Galicia, emite o seguinte,

INFORME

1. Obxecto e estrutura

O obxecto do presente proxecto de orde é establecer normas en relacién coa
comercializacion de produtos ecoloxicos no mercado retallista e,
especificamente, establecer determinadas exencions en relaciéon cos requisitos
que, con caracter xeral, deben cumprir os operadores e operadoras que realizan
esta actividade, de acordo co previsto no Regulamento (UE) 2018/848.

O proxecto de orde estruturase en sete artigos, unha disposicion derradeira e un
anexo.

2. Marco normativo e competencial

O Estatuto de autonomia de Galicia, no seu artigo 30.1.tres e catro, determina que
corresponde & Comunidade Auténoma de Galicia, de acordo coas bases e a
ordenacion da actuacidon econdmica xeral e a politica monetaria do estado, nos
termos do disposto nos artigos 38, 131 e 149111 e 13 da Constitucion, a
competencia exclusiva, en materia de agricultura e gandaria e denominacions de
orixe en colaboracién co Estado.

De conformidade co Decreto 149/2018, do 5 de decembro, polo que se establece a
estrutura organica da Conselleria do Medio Rural e se modifica parcialmente o
Decreto 177/2016, do 15 de decembro, polo que se fixa a estrutura organica da

Vicepresidencia e das consellerias da Xunta de Galicia, a Conselleria do Medio Rural
é o organo da Administracién Publica galega ao cal lle corresponde propor e
executar as directrices xerais do Goberno no ambito rural, que engloba as
competencias en materia de agricultura, gandaria, desenvolvemento rural e
ordenacion comarcal, estruturas rurais, industrias alimentarias, montes,
prevencion e defensa dos incendios forestais, de acordo co establecido no Estatuto
de Autonomia para Galicia e segundo os termos sinalados pola Constitucion
espafola, na forma establecida nese decreto.

Asi mesmo, e de acordo co disposto no Decreto 52/2018, do 5 de abril, polo que se
crea a Axencia Galega da Calidade Alimentaria e se aproban os seus estatutos,
esta Axencia actua como autoridade competente en materia de producion
ecoldxica en Galicia. Ademais, segundo o establecido na Orde do 3 de abril de 2009
pola que se aproba o regulamento de funcionamento do Consello Regulador da
Agricultura Ecoloxica de Galicia, a Conselleria do Medio Rural ten delegadas
funcions de control oficial neste consello regulador, que actia como autoridade de
control nesta comunidade auténoma, conforme ao previsto no Regulamento (UE)
2017/625 do Parlamento Europeo e do Consello do 15 de marzo de 2017 e no
Regulamento (UE) 2018/848 do Parlamento Europeo e do Consello, do 30 de maio
de 2018.

O expediente relativo ao proxecto de Orde pola que se establecen normas en
relacion coa comercializacion dos produtos ecoldxicos estd integrado pola
seguinte documentacion:

-Acordo de inicio da tramitacién do anteproxecto de orde, asinado polo conselleiro
do Medio Rural en data 24 de xaneiro de 2022

Certificacion da Axencia para a Modernizacion Tecnoldxica de Galicia de
publicacion no portal de Transparencia e Goberno Aberto da consulta publica
previa relativa ao dito anteproxecto de orde.

-Memoria xustificativa e econédmica asinada polo director da Axencia Galega da
Calidade Alimentaria

- Informe da Subdireccidon Xeral de Réxime Xuridico de data 15.03.2022.

Polo que respecta & instrucion na elaboracién do proxecto normativo, esta
encadrouse no procedemento legal e nas prescriciéns contidas nos artigos 40 a 44

da Lei 16/2010, do 17 de decembro, de organizacion e funcionamento da
Administracion xeral e do sector publico autondmico de Galicia.

De conformidade co artigo 41.4 da Lei 16/2010, do 17 de decembro, a aprobacion
inicial do anteproxecto como proxecto pola persoa titular da Conselleria do Medio
Rural tivo lugar en data 17.03.2022.

O texto foi publicado no Portal de Transparencia e Goberno Aberto, en
cumprimento do disposto na Lei 1/2016, do 18 de xaneiro, de transparencia e bo
goberno e nos artigos 41 e 42 da Lei 16/2010, do 17 de decembro, de organizacién e
funcionamento da Administracidn Xeral e do sector publico autonémico de Galicia.

No tramite de audiencia o proxecto normativo foi remitido ao Consello Regulador
da Agricultura Ecoldxica.

Na fase intermedia da tramitacion, foi sometido aos seguintes tramites:

Informes e ditames: Durante a tramitacién pronuncidronse sobre o proxecto os
seguintes 6rganos:

- Informe de impacto de xénero da Secretaria Xeral de Igualdade de
11.05.2022.

- Informe de sostibilidade financeira da Direccion Xeral de Planificacion e
Orzamentos da Conselleria de Facenda de data 18.07.2022

- Informe da Direccién Xeral de Avaliacion e Reforma Administrativa de
data 11.05.2022.

Asinado por: VAZQUEZ IGLESIAS, NICOLAS

Cargo: Secretario Xeral Técnico
Data e hora: 11/09/2022 00:46:32

Na fase final da tramitacidn, foi sometido ao informe da Asesoria Xuridica da Xunta
de Galicia, emitindose o informe en data 15.08.2022.

En cumprimento do disposto no artigo 43.4 da Lei 16/2010, do 17 de decembro, o
proxecto someterase a aprobacion da persoa titular da Conselleria do Medio Rural.

De conformidade co exposto, esta Secretaria Xeral Técnica informa
favorablemente o proxecto de Orde pola que se establecen normas en relacion coa
comercializacién dos produtos ecoléxicos.

Santiago de Compostela, na data da sinatura dixital

O secretario xeral técnico
Nicolas Vazquez Iglesias

